


‘इरदाडी ' : अनभुवाची 
साठवण- राजेंद्र गांगुर्डे

नाशिक । जीवन जगत असताना आलेल्या 
घटनांचा मागोवा आणि भेटलेल्या विविध 
व्यक्तींचे चित्रण करताना आलेल्या अनुभवांची 

साठवण म्हणजे 'इरदडी' आहे, असे उदगार ज्येष्ठ 
साहित्यिक राजेंद्र गांगुर्डे यांनी काढले. गिरणा गौरव 
प्रतिष्ठानच्या रौप्यमहोत्सवी वर्षानिमित्त हुतात्मा 
स्मारकात आयोजित 'इरदडी' या पुस्तकावर ते 
बोलत होते. अध्यक्षस्थानी माजी मुख्याध्यापक 
काशीनाथ उघडे होते. गांगुर्डे पुढे म्हणाले की, 
इरदडी नावाचा झरा ३५ वर्षापूर्वी संपूर्ण गावाची 
तहान भागवत होता. आज तो झरा नष्ट झाला आहे. 
त्या झऱ्याचे अस्तित्व पुसून टाकून "गरज सरो 
नि वैद्य मरो" अशी शोकांतिका मनाला बोचते. 
गावातील विविध माणसं, त्यांचे व्यक्तिमत्त्वातील 
वेगळपण यांचे चित्रण या पुस्तकात आहे, असे 
सांगून पुस्तकातील विविध पात्रांच्या स्वभाव 
वैशिष्ट्यांची माहिती त्यांनी दिली. रामदास धात्रक 
आणि नितीन बागुल यांचा ग्रंथभेट देऊन सन्मान 
करण्यात आला. सुरेश पवार यांनी सूत्रसंचालन 
केले तर राजेंद्र उगले यांनी आभार मानले. 
दरम्यान येत्या मंगळवारी (दि.१५) सुभाष उमरकर 
'अंतर्मनाचे अंतरंग' या पुस्तकावर ऐसपैस गप्पा 
करणार आहेत.

भगवान शिव चैतन्य 
असनू, भक्तीमध्ये जीवनाचा 
सार- डॉ. गुट्टे महाराज 

नाशिक । सर्व सुखाच्या आगर! म्हणे 
नरहरी सोनार!! भगवान शंकराच्या चरणाशी रत 
झाल्यानंतर सर्व सुख आपल्याला प्राप्त होतात 

असे महान शिवभक्त संत नरहरी सोनार महाराज 
म्हणतात .भगवान शिव हे चैतन्य असून, आपल्या 
जीवनाचा सर्वस्व सार त्यांच्या भक्तीमध्ये आहे. 
भगवान शंकराच्या भक्तीमध्ये सर्व प्रकारचे 
सुख मिळत असल्याचे विचार संत साहित्याचे 
अभ्यासक डॉ. तुळशीराम गुट्टे महाराज यांनी 
व्यक्त केले. महाराष्ट्रातील नामवंत कीर्तनकार 
जगन्नाथ अण्णा पवार यांच्या मार्गदर्शनाखाली 
गोदाघाट येथील श्रीराम सत्कार्य मंडळ ट्रस्ट 
तर्फे देव मामलेदार यशवंतराव महाराज पटांगण 
येथे सुरू आलेल्या अखंड हरीनाम सप्ताहात ६ 
व्या दिवसाची कीर्तन सेवा करताना महाराज 
बोलत होते. भस्म उटी रुंडमाळा! हाती त्रिशूल 
नेत्रिज्वाळा!! या अभंगावरती डॉ. गुट्टे महाराज 
यांनी कीर्तनात निरुपण केले. ते म्हणाले की, 
मानवी जीवनात आल्यानंतर आपण आपल्या 
सुखाला पारखे होऊ नका. भगवान शंकराची 
भक्ती केल्यानंतर आपल्याला सर्व प्रकारचे सुख 
मिळवून, तिन्ही प्रकारचे दोष जाऊन आपल्या 
जीवनात कल्याण होत असते. भगवान शिव 
सर्व जगात दुःख सहन करण्यासाठी विष पिऊन 
त्यांचा कंठ काळा झाला. जो त्रिशूल धारण केलेला 
केला आहे. रजगुण, सत्वगुण, तमगुण, जागृती, 
स्वप्न, सुषुप्ती, स्थूल सूक्ष्म आणि कारण शरीर या 
सर्वांचं सर्व तीन गुण तीन अवस्था व तीन शरीर 
हे सर्व भगवान शंकराच्या हातात असून, त्यांना 
शरण गेल्यानंतर निश्चितच आपल्याला आपल्या 
जीवनामध्ये समाधान मिळतं व एक ऊर्जा प्राप्त 
होऊन जीवन जगण्याला बळ मिळते, असेही 
डॉ गुट्टे महाराज यांनी सांगितले. यावेळी नरहरी 
उगलमुगले, तुकाराम नागपुरे, अनिल परदेशी, 
मधुकर बुरकुल, सुनीता गंभीरे, सोनाली बडगुजर 
यांच्यासह वारकरी मोठ्या संख्येने  उपस्थित  
होते.

नाशिक एज्युकेश न सोसायटीतर्फे  
सेवानिवतृ्तांचा कृतज्ञता सोहळा

एकलहरे । महाराष्ट्रातील नामांकित नाशिक 
एज्युकेशन सोसायटीद्वारा संस्थेच्या सर्व शाळांतून 
सेवानिवृत्त झालेल्या सेवाभावी शालेय पदाधिकारी 
व शिक्षक- शिक्षकेतर कर्मचाऱ्यांचा कृतज्ञता 
सोहळा १६ एप्रिल रोजी परशुराम सायखेडकर 
नाट्यगृहात सकाळी १० वाजता संपन्न होत आहे. 
कार्यक्रमाच्या अध्यक्षस्थानी संस्था अध्यक्ष प्रा.
दिलीप फडके तर विशेष अतिथी म्हणून सुप्रसिद्ध 
उद्योजक तथा एम्पायर स्पाइसेस अँड फुड्स 
लिमिटेडचे चेअरमन हेमंत राठी यांचे मार्गदर्शन 
लाभणार आहे. कृतज्ञता सोहळ्याच्या कार्यक्रमास 
सर्वांनी उपस्थित राहण्याच ेआवाहन ससं्था  उपाध्यक्ष 
चंद्रशेखर मोंढे,अ‍ॅड.जयदीप वैंशपायन, कार्यवाह 
राजेंद्र निकम, शिक्षक मंडळ अध्यक्ष नंदा पेटकर, 
शि.मंडळ उपाध्यक्ष राजेंद्र कापसे, सहकार्यवाह 
शैलेश पाटोळे, उमेश कुलकर्णी, पंढरीनाथ बिरारी, 
उत्सव समिती निमंत्रक प्राजक्ता क्षीरसागर, सर्व 
कार्यकारी मंडळ, संस्था पदाधिकारी, उत्सव 
समिती सदस्य  यांनी  केले आहे.

Ø महत्त्वाचे

नाशिक । हनुमान जयंती संपूर्ण 
महाराष्ट्रभरात मोठ्या उत्साहात साजरी केली 
जाते. हनुमान जयंती निमित्ताने वेगवेगळ्या 
ठिकाणी असणाऱ्या हनुमान मंदिरात उत्सव 
साजरा केला जातो. 

कोणत्याही प्रकारचा उत्सव म्हटला की 
रांगोळी आलीच. यंदा तुमच्याही घराजवळील 
मंदिरात हनुमान जयंतीचा उत्सव साजरा 
केला जात असेल, तर या खास प्रसंगी 
शोभून दिसेल अशा काही  आकर्षक रांगोळी 
डिझाईन्स माधुरी पैठणकर यांनी साकारल्या 

आहेत. रांगोळीत हनुमानाची गदा दाखवून 
त्याभोवती वेगवेगळ्या डिझाईन्सची रांगोळी 
काढू शकता. रांगोळीत हलकीशी नाजूक 
डिझाईन्स काढून तुम्ही त्यात जय हनुमान असे 

लिहून रांगोळी अधिक आकर्षक करु  शकता. 
रांगोळी नसेल तर तुम्ही नागवेलीची पानं आणि 
गुलाबाच्या पाकळ्या तसेच रंगीबेरंगी फुलांच्या 
मदतीने देखील अशी सुंदर रांगोळी काढू 

शकता. मारुती स्त्रोत्रातील श्लोक रांगोळीत 
लिहून तुम्ही रांगोळी अधिक सुंदर आणि 
आकर्षक करु शकता. जर तुमच्याकडे रांगोळी 
काढायला मोठी जागा असेल तर तुम्ही 

अशा प्रकारे जय हनुमान लिहून त्याभोवती 
मोठी संस्कारभारती रांगोळी काढू शकता. 
रांगोळीत दिव्यांची सजावट करून अशा 
प्रकारची गोलाकार वेगवेगळ्या डिझाईन्सची 
रांगोळी काढू शकता. गोलाकार रांगोळीच्या 
आत केशरी रंग भरून त्यावर जय  
हनुमान असे लिहून बाजूने गोपदक 
काढून सुरेख अशी रांगोळी काढू शकतो.  
गोलाकार रांगोळीच्या आत केशरी रंग भरून 
त्यावर जय हनुमान असे लिहून बाजूने 
गोपदक काढून सुरेख अशी रांगोळी काढू 
शकतो. हनुमानाची गदा, शेपूट, टिळा, 
भगवा झेंडा अशा वेगवेगळ्या गोष्टी रांगोळीत  
दाखवून सुबक आणि सुरेख अशी रांगोळी 
काढू शकतो.

- माधुरी पैठणकर, रांगोळी आर्टिस्ट

रंगावली कृतीतनू करा हनमुानाचा जयघोष...

जयंतीनिमित्त भव्य चित्ररथ मिरवणूक

क्रांतिसूर्य महात्मा ज्योतिबा फुलेंना जनतेचे अभिवादन...
नाशिक । क्रांतिसूर्य महात्मा फुले यांच्या 

जयंतीच्या निमित्ताने मुंबई नाका येथील फुले 
स्मारकात माजी उपमुख्यमंत्री छगन भुजबळ 
यांनी फुले दांपत्याच्या पुतळ्यास पुष्पहार 
अर्पण करत विनम्र अभिवादन केले. यावेळी 
माजी उपमुख्यमंत्री छगन भुजबळ यांच्या हस्ते 
पालखीचे व रथाचे पूजन करत मिरवणुकीस 
प्रारंभ करण्यात आला.

महात्मा फुले यांच्या जयंतीनिमित्त माजी 
उपमुख्यमंत्री छगन भुजबळ यांच्या प्रमुख 
उपस्थितीत व उत्सव समितीचे अध्यक्ष 
अंबादास खैरे यांच्या अध्यक्षतेखाली पारंपरिक 
ढोल-ताशांच्या गजरात व फटक्यांच्या 
आतिषबाजीमध्ये जल्लोषपूर्ण वातावरणात 
भव्य चित्ररथ मिरवणूक काढण्यात आली. 
यावेळी आदिवासी सांस्कृतिक नृत्य हे या 
मिरवणुकीचे मुख्य आकर्षण ठरले. सकाळी 
९ ते १२ वाजेपर्यंत मुंबई नाका फुले स्मारक 
येथील पुतळ्यास जयंतीनिमित्त सामाजिक 
संस्था, संघटना, राजकीय पक्ष व विविध 
क्षेत्रातील मान्यवरांच्या हस्ते पुष्पहार अर्पण 
करून अभिवादन करण्यात आले. तसेच 20 
x 60 च्या भव्य स्क्रीनवर क्रांतिसूर्य महात्मा 
फुले व सावित्रीबाई फुलेंनी केलेल्या संघर्षाची 
माहिती व त्यांचा जीवनपट बघून उपस्थित 
सर्वजण स्तब्ध झाले होते. मुंबई नाका येथील 
फुले स्मारक येथून संध्याकाळी मिरवणुकीला  
प्रारंभ करण्यात आला. तत्पूर्वी महात्मा 
जोतिराव फुले व सावित्रीबाई फुले यांच्या 
पुतळ्याला छगन भुजबळ, खासदार राजाभाऊ 
वाजे, खासदार डॉ.शोभा बच्छव, माजी 
खासदार समीर भुजबळ, आमदार सत्यजित 
तांबे, सीमाताई हिरे, माजी आमदार वसंत 
गिते, जेष्ठ नेते दिलीप खैरे, नानासाहेब महाले, 
सुनील बागूल, दत्ता गायकवाड, प्रकाश लोंढे, 
बाळासाहेब कर्डक, शिवसेना जिल्हाध्यक्ष 
अजय बोरस्ते, भाजपा शहराध्यक्ष प्रशांत 
जाधव, राष्ट्रवादीचे जिल्हाध्यक्ष रवींद्र पगार, 
शहराध्यक्ष रंजन ठाकरे, विष्णुपंत म्हैसधुणे, 
शिवसेना महानगरप्रमुख डी. जी. सूर्यवंशी, 
गणेश गिते, विनायक पांडे, आकाश छाजेड, 
नाना शिलेदार, नगरसेविक राहुल दिवे, अर्चना 
थोरात, नयना गांगुर्डे, कविता कर्डक, संजय 
साबळे, दिनकर पाटील, गजानन शेलार, गोरख 
बोडके, महेश हिरे, निवृत्ती अरिंगळे, अनिल 
जाधव, महेश हिरे, मामा राजवाडे, प्रथमेश 
गिते, बाजीराव तिडके, बाळासाहेब जानमाळी, 
प्रेरणा बलकवड,े समाधान जजेरुकर, गनु्हे शाखा 

वरिष्ठ पोलीस निरीक्षक मधुकर कड, अजित 
लेनकर, नीलिमा सोनवणे, मनोहर कोरडे, अमर 
वझरे, प्रा ज्ञानेश्वर दराडे, मिलिंद भालेराव, 
प्रसाद सोनवणे, अमोल नाईक आदींसह 
विविध मान्यवरांच्या हस्ते पुष्पहार अर्पण 
करून अभिवादन करण्यात आले. मिरवणुकीत 
राममुक्ती मित्र मंडळ, माळी महासंघ, जुने 
नाशिक मित्र मंडळ, निर्मिक फाउंडेशनचे 
चित्ररथ होते. मिरवणुकीत मोठ्या प्रमाणात 
विविध मंडळाचा लक्षणीय सहभाग दिसून 
आला. प्रत्येक मंडळाचा विविध देखाव्याचा 

साधारणपणे २० चित्ररथ मिरवणुकीत सहभागी 
झाले होते. उत्सव समितीच्यावतीने या भव्य 
मिरवणुकीत महात्मा ज्योतीराव व सावित्रीबाई 
फुले तसेच डॉ.बाबासाहेब आंबेडकर व रमाई 
यांच्या देखाव्याची घोडा बग्गी सर्वांचे लक्ष 
वेधून घेत होती. जिवंत देखावा मिरवणुकीचे 
मुख्य आकर्षण ठरले. यावेळी मिरवणूक 
मार्गातील विविध पुतळ्याना अभिवादन 
करण्यात आले. तसेच पारंपारिक भव्य 
ढोल पथक, लेझिम पथक, बँड पथकासह 
महात्मा फुलेंची पालखी काढण्यात आली. 

महिलानी फुगड्या खेळून आनंदोत्सव साजरा 
जल्लोष केला. यावेळी मिरवणुकीतील महिला 
व पुरुषांनी डोक्यावर फेटे परिधान केले 
होते. यासह वारकरी संप्रदाय, आदिवासी 
नृत्यपथक, वासुदेव वेशभूषा असे विविध 
देखावे बघण्यासाठी मोठ्या संख्येने तरुण-
तरुणी, समाजबांधव व नाशिककर आपल्या 
कुटुंबांसह या मिरवणुकीत सहभागी झाले होते. 
मिरवणूक मुंबई नाका फुले स्मारक, सारडा 
सर्कल, दूध बाजार, भद्रकाली, मेनरोड, धुमाळ 
पॉइंट, दहीपूल, संत गाडगे महाराज पुलावरून 
गणेशवाडी येथील महात्मा फुले पुतळ्याजवळ 
रात्री पोहचली. यावेळी येथे डोळ्याची पारणे 
फेडणारी भव्य-दिव्य आतिषबाजी करण्यात 
आली. महात्मा फुले जयंतीच्या मिरवणुकीत 
सहभागी मंडळांनी डीजेला फाटा दिल्याचे चित्र 
पहावयास मिळाले. पारंपरिक ढोल-ताशांच्या 
गजरातच मिरवणूक काढण्यात आली होती. 
यामुळे ध्वनिप्रदूषणाला निश्चितच आळा 

बसण्यास मदत होत आहे. नाशिककरांनी 
पाडलेला हा नवीन पायंडा पर्यावरणपूरक 
असल्याने उत्सव समितीचे अध्यक्ष अंबादास 
खैरे, कार्यकारी अध्यक्ष शशी हिरवे, महिला 
अध्यक्ष तेजश्री काठे, कार्याध्यक्ष सचिन काठे, 
कार्याध्यक्ष संदीप गांगुर्डे, महिला कार्याध्यक्ष 
आशा भंदुरे यांचे नाशिककरांनी आभार मानले.

यावेळी उपाध्यक्ष सुरेश दलोड, किसन 
बल्लाळ, शंकर मोकळ, प्रमोद बनकर, संजय 
अभंग, संदीप बनकर, विशाल जेजुरकर, 
साहेबराव बनकर अमोल नाईक, गणेश 
खोडे, विनोद डोके, सचिन जगझाप, राकेश 
शेवाळे, राहुल घोडे, प्रफुल्ल वाघ, विकास 
सोनावणे, खजिनदार : संदिप खैरे सह 
खजिनदार स्वप्निल फुले, समिती समन्वयक 
शरद मंडलिक, शंतनू शिंदे, अरुण थोरात, 
मोहन माळी, सरचिटणीस भास्कर जेजुरकर, 
ज्ञानेश्वर सोमासे, विलास वाघ, महेश ढोले, 
तुषार विधाते, चैतन्य खैरे, मुक्तेश्वर जाधव, 
सागर अभंग, विकी गायधनी, प्रसिद्धी  
प्रमुख : भालचंद्र भुजबळ, संतोष पुंड, शहर 
संघटक : दिनेश झुटे, किरण गीते, प्रभाकर 
शेलार, कुलदीप जेजुरकर, अजिंक्य हिंगमिरे, 
सतिश वाघ, विभाग प्रमुख पंचवटी रामेश्वर 
साबळे, आडगाव  सचिन खोडे, मखमलाबाद,  
धनंजय थोरात, सातपूर  विवेक सोनावणे, 
आनंदवली नरेश काळे, मध्य नाशिक नाना 
नाईकवाडे, गंगापूर रोड व्यंकटेश जाधव, 
सिडको रवींद्र शिंदे, इंदिरानगर संदीप जगझाप 
आदींनी कार्यक्रम यशस्वी करण्यासाठी  
परिश्रम  घेतले.

निमित्त 
हनमुान जयंतीचे...

महात्मा ज्योतिराव फुले यांना अभिवादन करताना छगन भुजबळ आणि मान्यवर.

पालखी मिरवणुकीचा शुभारंभ. मिरवणुकीत महिला फुगड्या खेळताना आणि पालखीच्या भोई होताना.महात्मा ज्योतिराव आणि सावित्रीबाई फुले यांचा घोडाबग्गीतील 
चलत देखावा. � (छायाचित्रे : सोज्ज्वळ  साळी)

हानपणापासून असंच बोलल्याचं 
मला आठवतंय! हनुमान जयंती 
म्हटलं कोणी की माझ्या आजीला 

राग यायचा. मारुती चिरंजीव आहे! मग जयंती 
मयंती कशी? तिचा आपला वरवर साधा 
वाटणारा युक्तीवाद होता. आता नव्यानी 
हा विषय चर्चेत आलाय, येतोय म्हटल्यावर 
आपल्या जेष्ठांनाही समज आधीच होती हे 
बघून त्यांचे वंशज म्हणून खूप समाधान 
मिळते. आजीचाच नाही, आम्हां समस्त 
वकीलवाडीकरांचा मारुती अगदी जवळचा... 
घरचाच. हो! मारुती, हनुमान , हनुमंत वगैरे 
जडत्व शब्दातही नाही इतका घरचा ! 
वकीलवाडी ही त्या काळातली नाशिकची 
शान! प्रशस्त रस्ता, भरपूर मोठमोठे वृक्ष, 
हिरवा, पांढरा आणि सोनचाफ्यानी, बकुळ 
फुलांनी, रातराणीनी दरवळलेली वकिलवाडी! 
वेगवेगळ्या फळाफुलांनी, बहरलेली! इथे मोर 
होते. काकाकुवांनी बंगल्या बंगल्यात वास्तव्य 
केलेलं होतं. कमळाचे हौद होते. मुळात 
एकमेकांना सगळ्यात जवळचे नातेवाईक 
समजणारी सगळी माणसं होती. पैसा अगदी 
गौण होता. आमच्या वकीलवाडीतली 
कुत्रीपण शिस्तीत भुंकतात असं इतर जन 
असुयेनी म्हणतं. तर अशा वकीलवाडीच्या 
सुरवातीला किंवा उलट्या दिशेनी बघितलं तर 
शेवटच्या टोकाला मारुतीचं एक देऊळ होतं. 
हिंग्यांचं! खरंतर ते आजही आहे; पण रस्ता 
रुंदिकरणात त्याच मुळ वैभव लयाला गेलंय. 
त्यावेळी जन्मोत्सवाच्या वेळी मातीच्या रंगांनी 
रंगणारं देऊळ आता संगमरवरी झालंय. त्यावर 
कळस वगैरे आलाय; पण माझ्या मनाला ते 
वैभव वाटतंच नाही. काय करणार! 

वैभव म्हटल्यावर काही वेगळ येईल 
डोळ्यासमोर, असं सोन्या-चांदीच मखर, 

मढवलेले पत्रे, सागवानी कामाचे दरवाजे 
वगैरे... तर तसं काहीचं नाही. मुळात 
मारुतीची मूर्ती ही जेमतेम नुक्त्याचं जन्माला 
आलेल्या बाळा इतकीचं. हातभर हे प्रमाणही 
मोठ होईल अशी; पण त्या मूर्तीत तेज मात्र 
जबरदस्त होतं हे नक्की! एका हातात गदा, 
एका हातात संजीवनीसाठी उचललेला पर्वत 
आणि उड्डाणासाठी सज्ज अशी ही हसरी, 
समाधानी चेहेऱ्याची आश्वस्त मूर्ती आमचं 
श्रध्दास्थान होती. मूर्ती संगमरवरी, पांढरीशुभ्र 
! त्याकाळी देवाला कपडे ही संकल्पनाही 
बहुदा नसावी. मला मूर्ती अशीचं आठवते.

देऊळ किती छोट! मारुतीचं दर्शन 
घ्यायचं तर तुम्हांला खालीचं बसाव लागेल. 
ओणव्यानी सुध्दा दर्शन जरा अवघडचं! 
आतं मारुतीराया पुढे कुलूप नसलेली दानपेटी 
होती. तिच्या दोन्ही बाजूला दोन छोट्या 
टोपल्या ठेवलेल्या असतं. पुढे एक अगदी 
छोटसं उभे बार असलेलं दार, त्यालाही कुलूप 
वगैरे काहीचं नाही. हे झालं मुख्य देऊळ. 
मग त्याच्या भोवती प्रदक्षिणा घालता येईल 
इतपतचाचं काळ्या फत्तराचा बांधीव ओटा. 
जो देवासमोर मात्र चांगलाच वाढवलेला. 
ओट्याच्या चारही बाजूंना रस्त्यावर खांब 
ठोकून त्यावर पत्रा घातलेला. उतरत्या छपरा 
सारखा! पुढच्या बाजूला त्यावरचं लावलेली 
एक छानशी फार लहान नाही फार मोठी 
नाही अशी पितळेची चकचकीत घंटी. बस्स! 
इतकंच हे आमच्या देवळाचं वैभव. देवळाची 
पुढची ओटी हे आमचं सर्वस्व!

या ओटीवर काहीही घडे. कोणी दुपारी 
वामकुक्षी घेई तिथे तर कित्येक मुलं भर दुपारी 

त्या पत्र्याच्या सावलीत अभ्यास करत बसत. 
माझ्या आजीचा मालक असल्यागत रुबाब 
चालायचा तिथे. आमच्या वाड्यात उन्हाचा 
अभाव. तिची ती गरज मारुती पूर्ण करी. 
मारुतीचे नवसही साधेच. देवापुढच्या टोपलीत 
मुठभर धान्य सात दिवस वाहण्याचा कोणी 
नवस करत तर कोणी सात दिवस चढते उतरते 
दिवे लावीन असा नवस करीत. नारळबिरळ 
असं जन्मोत्सवाला किंवा एखाद्यानी काही 
जगावेगळं करुन वकिलवाडीच नाव. हो! 
घराचं, कुटुंबाचं नाही ते ओघानी येतातचं. 
नांव मोठं होई. मान वाढे तो वकीलवाडीचाचं. 
अशा वेळी नारळ! एरवी नवस इतकाचं! 
आणि या सगळ्याला मी वैभव म्हणतेय.

आमच्या दुपारची संध्याकाळ व्हायची 
इथे खांब खांब खेळतांना. सागरगोटे, लपंडाव 

रंगायचे ते इथेचं. भांडणंही सोडवायचा तो 
आमची. "अग शप्पथ तू आऊट आहेस. 
विचार मारुतीला, असं त्याला आमचा 
सोबती बिनदिक्कत करायचो. आम्ही . 
तापकिरेंच्या वाड्यातल्या सोनार आजी 
वारल्यावर त्यांच्या मागे मुलगा नाना राह्यला. 
डोक्याला कमी होता. मनात आलं तर हमाली 
करायची नाही तर देवळातले कणकेचे दिवे 
खाऊन झोपायचं. हे खेळतांना आमच्याचं 
लक्षात आलं आणि ते आगीसारखं घरोघरी 
पोहचलं . झालं! त्या दिवसापासून मारुती पुढे 
टोपलीत कधी पोळीभाजी , सण आला की 
जेवणाचं पूर्ण पान नैवेद्य म्हणून ठरवून ठेवलं 
जाऊ लागलं. कोणतेही उपकार न दाखवता, 
त्याला न दुखवता सगळ्यांनी मिळून नानाची 
पालखी उचलून घेतली. सोनार आजींच्या 
मारुतीवरच्या विश्वासाला तडा नाही गेला . 
त्यांच लेकरु मारुतीरायाच्या कृपेने एकवेळचं 
पोटभर जेवायचा. मारुतीने एकदा मात्र 
तो खरंच सजग आहे आमच्यासाठी हे 
धडधडीत दाखवून दिलं. शेजारच्या घनकर 
गल्लीत राहणारे दत्तू शेजवळकाका मारुतीचे 
निस्सिम भक्त! आधी अंघोळ करुन मारुतीला 
अभिषेक करायला येत. त्यानंतरचं चहापाणी! 
उठले की अंधारात आधी दिव्याचं बटणं 
लावायचं ही रोजची सवय. त्या दिवशी काय 
झालं ते कळलंच नाही आणि ते त्या लाईटच्या 
बटणाला चिकटले. खूप आरडाओरडा झाला. 
कोणीतरी प्रसंगावधानाने लाकडी स्टुल 
त्यांच्याकडे फेकला. कोणी फ्युज काढला 
आणि ते सुटले. पाचं एक मिनिटं तरी या 
सगळ्याला लागले असतील; पण दत्तूकाकांची 

फक्त बोटं काळीनिळी झाली होती. ते 
जीवानिशी वाचले ही मारुतीचीचं लिला ! 
तो मग आम्हांला अधिकचं प्रिय झाला. 

या घटने नंतर इच्छापूर्ती झाली की 
एकवीस प्रदक्षिणा नव्यानं त्याच्या नवसात 
सहभागी झाल्या; पण म्हणून नवसाला 
पावणारा अशी ख्याती काही त्याची झाली 
नाही. तोही त्यामुळे निवांत राह्यला आणि 
आम्हीही! 

आता अनेक जणं परदेशी, परगांवी निघून 
गेलेत. वकीलवाडी ओळखूच येत नाही. 
अशी एक गल्ली झाली आहे. आजी नाही 
आता आणि आम्हीही पसरलेल्या शहराच्या 
एका टोकाला. त्यामुळे देवळात जाणं होतंच 
नाही. तरी सुद्धा हनुमान जन्मोत्सवाला 
सूर्योदयापूर्वीचं सुरु होणारे मंत्र, तिथले 
शंखध्वनी, घंटानाद, थाळीनाद मनात फेर 
धरु लागतात. प्रसाद म्हणून मिळणारी पंजेरी 
आपोआप जिभेवर विरघळु लागते आणि पाय 
देवळाकडे धावत निघतात. 

माझ्यासारखी चारदोन वेडी डोकी न 
ठरवता तिथे भेटतात. कितीही गुढघे दुखले 
तरी आम्ही दर्शन खाली बसूनचं घेतो. तिथेच 
पंजेरी, खोबरं, साखर फुटाणे हावरटपणा 
करत खातो. आजीचा ओलावा शोधत 
आत्ता नसलेल्या ओट्याच्या भोवती खांब 
आठवत मी देवळाभोवती फिरते. त्यालाचं 
प्रदक्षिणा म्हणते आणि घरी परत येते. नवी 
उमेद घेऊन. त्याच्या दर्शनानी त्याचं सामर्थ्य 
जाणवतं आणि आपला मारुती, त्याचं देऊळ 
वाचवायला समर्थ आहे हे जाणवलं की तो 
आपलाही रक्षणकर्ता आहेच, हा आशावाद 
जगण्याला नवं बळ देतो. मारुतीराया असचं 
तुमचं ही रक्षण करो.

l स्नेहल  सारंग, नाशिक

ल चिरंजीवी हनमुानाचा जन्मोत्सव...



ललिता जाधव राज्यस्तरीय 
आदर्श मखु्याध्यापक परुस्कार

पिंपळनेर । जि .प.शाळा हट्टी खुर्द येथील 
पदोन्नती मुख्याध्यापिका श्रीमती ललिता जाधव 
(बिरारीस) यांना पुणे येथे झालेल्या राज्यस्तरीय 
नारीशक्ती सन्मान महासंमेलन २०२५ मध्ये 

मनुष्यबळ विकास लोकसेवा अकादमी या 
संस्थेच्या वतीने आदर्श मुख्याध्यापक, विद्यारत्न 
पुरस्कार" प्रदान करण्यात आला.पुणे शहरात ४ 
एप्रिल २०२५ रोजी सांस्कृतिक सभागृहात हा 
सोहळा संपन्न झाला. संमेलनाच्या उदघाटनाचे 
प्रमुख पाहुणे सेवानिवृत्त एसीपी श्री. भानुप्रताप 
बर्गे हे होते. सुप्रसिद्ध इंटरनॅशनल आयकॉन 
डॉ. जे. सानिपीना, पुणे प्रॅक्टिशनर्स डॉक्टर्स 
असोसिएशनच्या अध्यक्षा डॉ. शुभदा जोशी, 
प्राचार्या, शिक्षणतज्ज्ञ श्रीमती प्रगती साळवेकर, 
इंटरनॅशनल ह्यूमन राईट्स संस्थेचे डॉ. अविनाश 
सकुंडे,संस्थेचे संस्थापक ॲड.कृष्णाजी जगदाळे 
आदी मान्यवर या पुरस्कार सोहळा संमेलनाला 
उपस्थित होते. सूत्रसंचालन सौ. दिपाली परब यांनी 
केले. कार्यक्रमाच्या अध्यक्ष डॉ. जे. सानिपीना 
यांच्या हस्ते श्रीमती जाधव यांना मानाचा फेटा, 
मानकरी महावस्त्र, गौरव पदक, सन्मानचिन्ह व 
मानपत्र देऊन पुरस्कार प्रदान करण्यात आला. 
महाराष्ट्र राज्यातुन विविध क्षेत्रातून पुरस्कारासाठी 
निवडलेल्या व्यक्तींना या सोहळ्यात मान्यवरांच्या 
हस्ते गौरविण्यात आले. विद्यार्थ्यांचा गुणात्मक 
संख्यात्मक व सर्वांगीण विकास होण्यासाठी ३६ 
वर्षापासून अविरत अध्यापन कार्य करीत आहेत 
. याचबरोबर विद्यार्थ्यांसाठी वेगवेगळे शैक्षणिक 
उपक्रम राबवुन गुणवत्ता वाढीसाठीचे प्रयत्न करत 
आहेत.यापूर्वीही त्यांना विविध पुरस्कार देऊन 
सन्मानित केले आहे. पुरस्कार मिळाल्याबद्दल 
साक्री तालुक्याचे गटशिक्षणाधिकारी श्री 
आर.आर. पगारे, शि.वि. अधिकारी श्री पद्माकर 
सांगळे, व्ही.व्ही.पवार श्रीमती सुनीता भामरे,सौ 
भारती बिरारीस,श्रीमती माया दंडगव्हाणे, दुसाणे 
केंद्राचे सहायक केंद्रप्रमुख अनिश शहा,तसेच 
दुसाणे केंद्रातील व पिंपळनेर परिसरातील 
मुख्याध्यापक,शिक्षक बंधू भगिनी, अनिस 
पिंपळनेर शाखेतील अनिस साथी आदींनी श्रीमती 
जाधव यांचे अभिनंदन  केले आहे.

ज्येष्ठ परुोहित- 
याज्ञिकांचा सत्कार

नाशिक । महर्षी गौतम गोदावरी वेदविद्या 
प्रतिष्ठान वेद पाठशाळेच्या २० व्या वर्धापन 
दिनानिमित्त विविध कार्यक्रम संपन्न झाले. 
यावेळी श्रीराम महायोगाची पूर्णाहूती झाल्यावर 
समाजातील ज्येष्ठ पुरोहित-याज्ञिकांचा सत्कार 

पूजन इस्कॉन मंदिराचे स्वामी श्री नरसिंह 
कृपादास महाराज यांच्या हस्ते संपन्न झाले. 
 या प्रसंगी भाजपाचे सरचिटणीस लक्ष्मण सावजी, 
अखिल ब्राह्मण मध्यवर्तीचे कार्याध्यक्ष अनिल 
देशपांडे, ज्येष्ठ पत्रकार विश्वास देवकर, केंद्रीय 
संस्कृत विश्वविद्यालयाचे डॉ. कुमार भट, श्रीराम 
गोपाल अय्यर, पुरुषोत्तम जोशी महाराज, अविनाश 
जोशी गुरुजी आदी उपस्थित होते. यावेळी स्वामी 
नरसिंह कृपादास महाराज यांनी सांगितले की, 
भगवदगीतेच्या १८ व्या अध्यायातील ४२ व्या 
श्लोकात ब्रह्मकर्म कर्तव्यांचे वर्णन केले आहे, 
ज्यामध्ये शम (नियंत्रण), दम, तप (तपश्चर्या) 
आणि शौच (शुद्धता) यांचा समावेश आहे. 'शमो 
दमस्तपह शौचं ...... मनाची शांती आणि संयम.
दम इंद्रियांवर नियंत्रण ठेवणे. तपस्या शारीरिक 
आणि मानसिक त्रास सहन करण्याची क्षमता, 
साधना.शौच पवित्रता, हे श्लोक सांगते. त्यात ज्ञान, 
विज्ञान, श्रद्धा, क्षमा, साधेपणा हेच ब्रह्मकर्म देखील 
आहेत. त्यानुसार आज ज्यांचा सत्कार होतोय ती 
सर्व मंडळी जेष्ठ याद्निक असून ब्रह्मस्वरूप आहेत 
आज मला त्यांचे पूजन करण्याचे भाग्य लाभले 
  या प्रसंगी अंबड पोलीस ठाण्याचे पोलीस 
निरीक्षक शेवाळे, सुनील चौधरी, दामोदर देवरे, 
प्रवीण पेरकर, पुरुषोत्तम जोशी महाराज, दत्तात्रय 
पैठणे, गोविंद पैठणे उपस्थित होते. यावेळी श्रीराम 
महायागामध्ये प्रधान संकल्प, श्रीगणपती पूजन, 
मातृका पूजन, वास्तुमंडल पूजन, योगिनी मंडल 
स्थापन, सर्वतोभद्र मंडल देवता स्थापन, श्री राम 
परिवार महाअभिषेक पूजा, सहस्त्र पुष्पार्चन, तुलसी 
अर्चना, क्षेत्रपाल मंडल नवग्रह मंडल, रुद्र वरूण, 
स्थापन महाहवन, श्रीराम परिवार देवता हवन, श्री 
सूक्त, होम उत्तरांग हवन, बलिदान पूर्णाहूती व 
महाआरती करण्यात आली. तसेच महाप्रसादाचे 
वितरण करण्यात आले. यावेळी सुधाकर गर्गे गुरुजी, 
विनायक अनंत गायधनी, अशोक पंचभाई, प्रकाश 
शुक्ल, सुरेश शुक्ल, चंद्रशेखर गायधनी, वसंतराव 
धारणे, चिंतामण आंबेकर, अविनाश दीक्षित, 
अनिल काका देव, अनिल पंचाक्षरी, प्रभाकर नाचन, 
प्रकाश शुक्ल, चंद्रशेखर माधव गायधनी,/अण्णा 
गायधनी, सोमनाथ बेळे, मधुकर दीक्षित, रत्नाकर 
काळे, महेश कुलकर्णी, विनायक पारशरे आदींचा 
सत्कार  करण्यात  आला.

Ø महत्त्वाचे

नाशिक । फेसबुक 
लाईव्हद्वारे बदनामी करण्याची 
धमकी देत तब्बल अडीच लाख 
रुपयांची खंडणी मागितल्या 
प्रकरणी कथित निर्भय महाराष्ट्र 
पक्षाचा ब्लॅकमेलर प्रमुख 
जितेंद्र भावे याच्यासह त्याच्या 
कार्यकर्त्यांवर इंदिरानगर पोलीस 
ठाण्यात गुन्हा दाखल करण्यात 
आला आहे.

फेसबुक लाईव्ह करून शासकीय 
अधिकाऱ्यांना वेठीस धरणाऱ्या भावेने 
एकतर्फी आंदोलनाने करीत आणखी किती 
जणांना ब्लॅकमेल केले आहे. याबाबत 

चर्चा सुरू झाल्या आहेत. 
गुन्हा दाखल झाल्याने त्याचे 
अनेक कारणाने उघडकीस 
येण्याची शक्यता वर्तवली 
जात आहे.आम आदमी 
पार्टीतून हकालपट्टी झाल्यावर 
जितेंद्र भावे यांने सर्वसामान्य 
जनतेच्या प्रश्नांची सोडवणूक 
करण्याचा दिखावा करत निर्भय 
महाराष्ट्र पक्षाची स्थापना केली. 

त्यानंतर सातत्याने शासकीय कार्यालये तसेच 
फायनान्स कंपन्या,बँका आणि हॉस्पिटल्स 
मध्ये जाऊन त्याने फेसबुक लाईव्ह द्वारे 
स्टंटबाजी केली. अधिकाऱ्यांचा एकेरी 

भाषेत उल्लेख करत त्याने एकतर्फी बदामी 
केली.शासकीय अधिकारी चोर असल्याचे 
तो वारंवार आपल्या फेसबुक लाईव्ह द्वारे 
सांगत होता.अधिकाऱ्यांना धमकावणाऱ्या या 
वादग्रस्त नेत्याने यावेळी थेट एका खासगी 
शोरूममध्ये घुसून गोंधळ घातला आणि 
प्रकरण मिटवण्यासाठी तब्बल अडीच लाख 
रुपयांच्या खंडणीची मागणी केली. याप्रकरणी 
पोलिसांनी दिलेल्या माहितीनुसार इंदिरानगर 
मधील अशोक लेलँड महावीर व्हील्स शोरूम 
मध्ये जितेंद्र भावे, वाहन मालक दिगंबर 

पाटील ,राजेंद्र गायधनी यांच्यासह त्याचे काही 
कार्यकर्ते गेले. शोरूममधील कर्मचाऱ्यांशी 
वाद घालत त्यांनी दुरुस्तीसाठी आलेल्या 
गाडीचे स्पेअर पार्ट्स काढून घेतले, असा 
आरोप केला.त्यानंतर प्रकरण मिटविण्यासाठी 
अडीच लाख रुपये खंडणीची मागणी करण्यात 
आली. पैसे न दिल्यास शोरूमला वारंवार 
येऊन फेसबुक लाईव्ह करून बदनामी 
करू, अशी उघड धमकी दिली. त्यामुळे 
संबंधित दुकान व्यवस्थापकाने इंदिरानगर 
पोलीस ठाण्यात तक्रार दाखल केली असून, 

त्यानुसार गुन्हा नोंदवण्यात आला आहे.
जितेंद्र भावे याने या आधीही अनेक वेळा 
सरकारी कार्यालयांत गोंधळ घातले आहे, 
अधिकाऱ्यांना धमकावणे, सोशल मिडियावर 
तगादा लावणे असे प्रकार घडले आहेत. हे 
सगळं फेसबुक लाईव्हच्या माध्यमातून केलं 
जातं यातून समाजमाध्यमांचा थेट गैरवापर 
करत. असे प्रकार राजरोसपणे करणाऱ्या 
भावे आणि त्याच्या कार्यकर्त्यांविरुद्ध कडक 
कारवाईची मागणी जोर धरू लागली आहे. 
गुन्हा दाखल होताच भावे कार्यकर्त्यांसह 
फरार झाला आहे. दरम्यान भावेविरुद्ध काही 
तक्रारी असल्यास संपर्क करण्याचे आवाहन 
पोलिसांकडून करण्यात आले आहे.

नाशिक । एसटी कर्मचाऱ्यांचा पगार 
दर महिन्याच्या ७ तारखेला होईल, याची 
जबाबदारी एसटी महामंडळाचे अध्यक्ष 
म्हणून माझी असेल! असे निः संदिग्ध 
आश्वासन परिवहन मंत्री तथा एसटी 
महामंडळाचे अध्यक्ष  प्रताप सरनाईक 
यांनी सर्व कर्मचाऱ्यांना दिले. ते एसटी 
मुख्यालयात महामंडळाच्या अध्यक्षपदाचा 
कार्यभार स्वीकारताना बोलत होते.

यावेळी एसटी महामंडळाच्या संचालक 
मंडळाचे सदस्य व परिवहन आयुक्त विवेक 
भीमनवार एसटी महामंडळाचे उपाध्यक्ष व 
व्यवस्थापकीय संचालक डॉ माधव कुसेकर 
व सर्व खाते प्रमुख उपस्थिती होते. ते 
पुढे म्हणाले की, आर्थिक अडचणीमुळे 
एसटीत काम करणाऱ्या ८३ हजार 
कर्मचाऱ्यांना मार्च महिन्याचे वेतन केवळ 
५६% देता आले, हे अत्यंत दुर्दैवी आहे. 
यापुढे महिनाभर कष्ट करणाऱ्या एसटी 
कर्मचाऱ्याचा पगार दरमहा ७ तारखेला 
त्यांच्या बँक खात्यांत जमा करण्यात येईल! 
त्यासाठी राजशिष्टाचार सोडून महामंडळाचे 
अध्यक्ष म्हणून मी स्वतः अर्थ खात्याच्या 
अधिकाऱ्यांना भेटून विनंती करेन ! परंतु 
आर्थिक अडचणीमुळे कर्मचाऱ्यांचे वेतन 
कधीही रखडणार नाही याची जबाबदारी 
मी घेईन, असे निः संदिग्ध आश्वासन मंत्री 

सरनाईक यांनी एसटी कर्मचाऱ्यांना दिले. 
यावेळी माध्यमांशी बोलताना मंत्री सरनाईक 
म्हणाले, एसटी महामंडळाच्या अध्यक्षपदाचा 
कार्यभार स्वीकारल्यानंतर राज्यातील १३ 

कोटी जनतेला सुरक्षितता आणि किफायतशीर 
परिवहन सेवा देणारी एसटी ही महाराष्ट्राची " 
लोकवाहीनी" आहे. भविष्यात एसटी आर्थिक 
दृष्ट्या सक्षम करून प्रवासी जनतेला दर्जेदार 

दळणवळण सेवा देण्यासाठी मी प्रयत्नशील 
राहीन. अर्थात, यासाठी एसटीच्या अधिकारी 
व कर्मचाऱ्यांचे सकारात्मक सहकार्य अपेक्षित 
आहे. त्यांच्या सहकार्या बरोबर शासन म्हणून 
सन्माननीय मुख्यमंत्री देवेंद्र फडणवीस  
उपमुख्यमंत्री  एकनाथ शिंदे व उपमुख्यमंत्री  
अजित पवार यांचे मार्गदर्शन देखील लाभाणार 
आहे. यापुढे एसटीला आर्थिकदृष्ट्या सक्षम 
करण्याबरोबरच परिवहन सेवा प्रवासीभिमुख 
व दर्जेदार करण्यासाठी काही चांगले निर्णय 
देखील आम्ही घेणार आहोत. त्यामध्ये सर्व 
बसस्थानकावरील प्रसाधनगृहे ही अत्याधुनिक 
पद्धतीची स्वच्छ व निर्जंतुक असतील. 

एसटी कर्मचाऱ्यांचा पगार दरमहा होईल ७ तारखेला!
परिवहन मंत्री प्रताप सरनाईक यांची घोषणा

बसस्थानकांचे आधनुिकीकरण करणार
बस स्थानकाचे आधुनिकीकरण करण्यासाठी खासगी विकासकांच्या माध्यमातून बांधा- 

वापरा आणि हस्तांतरीत करा या तत्त्वावर राज्यातील एसटीच्या बहुतांश जागा विकसित 
करण्यात येणार आहेत. त्यापैकी पहिल्या टप्प्यातील ६६ जागांची निविदा प्रक्रिया लवकरच 
सुरु होणार आहे. यामध्ये संबंधित विकासकाने एसटीच्या जिल्हा स्तरांवरील जागे सह तालुका 
स्तरांवरील जागा व ग्रामीण भागातील जागा अशा ३ जागा विकसित करावयाची आहेत. 
त्यामुळे एसटीच्या अविकसित जागा देखील चांगल्या विकासकाकडून विकसित होतील.

२५ हजार बसेस 
एसटीच्या ताफ्यात 
दाखल होणार

सध्या एसटी महामंडळाच्या ताफ्यात 
असलेल्या सर्व जुन्या बसेस स्क्रॅप 
करण्यात येत असून त्याठिकाणी नवीन 
बसेस उपलब्ध करून देण्यात येतं आहेत. 
यंदा २६४० लालपरी बसेस एसटीच्या 
ताफ्यात दाखल होणार असून त्यापैकी 
११३ आगारात ८०० पेक्षा जास्त नवीन 
बसेस प्रवासी सेवेत रुजू झालेल्या आहेत. 
सध्या ३ हजार नवीन बसेसची निविदा 
प्रक्रिया सुरू असून, भविष्यात ग्रामीण व 
दुर्गम भागात उपयुक्त ठरेल अशा मिडी 
बसेस घेण्यात येणार आहेत. तसेच शहरी 
भागातील उन्नत स्तरातील प्रवाशांसाठी 
२०० अत्याधुनिक, वातानुकूलित 
शयनयान बसेस लांब पल्ल्याच्या 
प्रवासासाठी घेतल्या जातील. त्यामुळे 
भविष्यात शहरापासून गाव खेड्यांपर्यंत, 
महानगरापासून आदिवासी पाड्यापर्यंत 
एसटीची परिवहन सेवा देण्याचा प्रयत्न 
केला जाणार आहे, असे प्रतिपादन मंत्री 
सरनाईक यांनी केले.

महाराष्ट् रातील ३३ रणरागिणींच्या कार्याला उजाळा

अनेकांना ब्लॅकमेल केल्याच्या तक्रारी

राजगुरूनगरला कोकाटे यांनी घेतली आढावा बैठक

मविप्र पत्रिकेच्या स्त्री-शक्ती 
विशेषांकाचे प्रकाशन

मलुींसाठी आदर्श ठरणार 
: ॲड. नितीन ठाकरे

शिक्षणाबरोबरच सामाजिक जाणीवेतून 
मविप्र संस्था नेहमीच वेगवेगळे उपक्रम 
राबवत असते. त्याचाच हा एक भाग म्हणून 
वेगवेगळ्या विषयांना अनुसरून ‘मविप्र 
पत्रिका’ हा विशेषांक सुरु करण्यात आलेला 
आहे. आजवर शिक्षण, आरोग्य, कृषी या 
विषयावरील तीन विशेषांक प्रकाशित झाले 
असून, महिला या विषयावरील ‘स्त्री-शक्ती’ 
हा चौथा विशेषांक आहे. विशेषतः नवीन 
पिढीतील मुलींसाठी हा अंक एक आदर्श 
ठरणार आहे, असा विश्वास मविप्रचे 
सरचिटणीस ॲड. ठाकरे यांनी व्यक्त केला.

संशोधन कें द्रास भेट देणारे 
राज्यातील दसुरे कृषीमंत्री

राष्ट्रीय कांदा आणि लसूण संशोधन 
केंद्र ही भारतीय कृषी संशोधन केंद्राच्या 
अंतर्गत असलेली संशोधन संस्था 
महाराष्ट्रातील  राजगुरुनगर येथे १९९७ 
साली स्थापन करण्यात आली.या संस्थेत 
कांदा  आणि लसूण या पिकांवर संशोधन 
केले जाते.सदर संस्थेस या अगोदर देशाचे 
मा. कृषीमंत्री शरद पवार यांचेनंतर 
माणिकराव कोकाटे यांनी भेट दिल्याबद्दल 
समाधान वाटले. विकसीत कांदा व लसून 
याचे वाण,कांदा साठवणूक, प्रतवारी 
पद्दत शेतकर्यांपर्यत पोहचिविणेसाठी 
राज्याचे कृषी मंत्री कोकाटे यांनी संस्थेस 
सहकार्य करावे.

- वरिष्ठ शास्त्रज्त्र डॉ. विजय 
महाजन, राष्ट्रीय कांदा लसून 

संशोधन केंद्र, राजगुरूनगर

नाशिक । दशेभरात विविध क्षेत्रांत कार्यरत 
आणि आपल्या कार्याचा ठसा उमटविणाऱ्या 
महाराष्ट्रातील ३३ रणरागिणींच्या संघर्षाच्या 
व १९ स्त्री जाणिवांचा जागर करणाऱ्या 
लेखिकांच्या लेखांनी परिपूर्ण अशा ‘मविप्र 
पत्रिका स्त्री-शक्ती विशेषांका’चे गुरुवारी (दि. 
१०) सायंकाळी प्रकाशन झाले. 

आयएमआरटी सभागृहात धुळे लोकसभा 
मतदारसंघाच्या खासदार डॉ. शोभा बच्छाव 
आणि लाचलुचपत प्रतिबंधक विभाग 
नाशिक परिक्षेत्राच्या अधीक्षक शर्मिष्ठा 
घारगे-वालावलकर यांच्या हस्ते व मविप्रचे 
सरचिटणीस ॲड. नितीन ठाकरे यांच्या 
अध्यक्षतेखाली हा कार्यक्रम पार पडला. 
व्यासपीठावर मविप्रचे सभापती बाळासाहेब 

क्षीरसागर, उपाध्यक्ष विश्वास मोरे, उपसभापती 
देवराम मोगल, चिटणीस दिलीप दळवी, 
संचालक ॲड. लक्ष्मण लांडगे, विजय पगार, 
महिला सदस्य शोभा बोरस्ते उपस्थित होते.  
या विशेषांकासाठी अतिथी संपादक म्हणून 
खासदार सुप्रिया सुळे, मुख्य संपादक म्हणून 
ॲड. नितीन ठाकरे, कार्यकारी संपादक म्हणून 
प्राचार्य डॉ. दिलीप पवार यांनी तर संपादन 
सहाय्य म्हणून नितीन कवसकर आणि रवींद्र 
आखाडे यांनी काम पाहिले. 

अंकाची मांडणी व सजावट प्रसिद्ध 
टायपोआर्टिस्ट सुनील धोपावकर यांनी 
तर मुखपृष्ठ अमर काळे यांनी केले आहे.  
लेखकांच्या वतीने डॉ. अश्विनी बोरस्ते यांनी 
मनोगत व्यक्त करून मविप्रच्या उपक्रमाचे  

कौतुक केले. प्रा. श्वेताली सोनवणे यांनी 
प्रमुख मान्यवरांचा परिचय करून देण्यात 
आला. विशेषांकाचे कार्यकारी संपादक प्राचार्य 
डॉ. दिलीप पवार यांनी प्रास्ताविक केले. कु. 
अक्षदा देशपांडे हिने सूत्रसंचालन केले. कु. 
श्रुती पाटील हिने आभार मानले. कार्यक्रमास 
मविप्रचे शिक्षणाधिकारी डॉ. भास्कर ढोके, 
डॉ. डी. डी. लोखंडे, डॉ. नितीन जाधव, 
प्रा. डी. डी. जाधव, डॉ. विलास देशमुख, 
डॉ. कैलास शिंदे, डॉ. अजित मोरे, प्रा. 
शशिकांत मोगल, आयएमआरटीचे संचालक 
डॉ. प्रशांत सूर्यवंशी, महिला लेखिका व त्यांचे 
कुटुंबीय, मविप्रच्या विविध शाखांचे प्राचार्य, 
मुख्याध्यापक, शिक्षक व विद्यार्थिनी  मोठ्या 
संख्येने उपस्थित होते.

भावी पिढीसाठी प्रेरणादायी
 : शर म्िष्ठा घारगे-वालावलकर

महिलांच्या दृष्टीकोनातून मविप्रची 
ही अभिनव कल्पना आहे. अत्यंत 
देखना आणि वाचनीय अंक असून, 
प्रत्येक विद्यार्थिनीने यातील लेख 
आवर्जून वाचावेत. अगदी सामान्य 
ते असामान्य अशा सर्वच क्षेत्रातील 
महिलांचा संघर्षमय प्रवास भावी 
पिढीसाठी खरोखर प्रेरणादायी ठरणार 
आहे, असे मत लाचलुचपत प्रतिबंधक 
विभाग नाशिक परिक्षेत्राच्या अधीक्षक 
शर्मिष्ठा घारगे-वालावलकर यांनी व्यक्त 
केले.

ध्येयापर्यंत नेण्यास सहाय्यभूत 
ठरणार : खा. डॉ. शोभा बच्छाव

सध्याच्या काळात शिक्षण हे खूप 
महत्वाचे आहे. विद्यार्थिनींनी आपले 
ध्येय साध्य करण्याच्या दृष्टीकोनातून 
पावले टाकावीत. या विशेषांकातील 
महिलांचा संघर्ष तुम्हाला तुमच्या 
ध्येयापर्यंत पोहोचविण्यासाठी सहाय्यभूत 
ठरणार असल्यचे सांगत खासदार डॉ. 
शोभाताई बच्छाव यांनी ‘म’ म्हणजे 
महान, ‘हि’ हिम्मतवान आणि ‘ला’ 
म्हणजे लाखात एक अशा पद्धतीने 
‘महिला’ या शब्दाचा अर्थ उलगडून  
सांगितला.

(राम सुरसे यांजकडून)

वावी । कांदा-लसूण संशोधन केंद्र 
राजगुरूनगर येथील संस्थेस गुरूवारी (दि.१०) 
कृषिमंत्री महोदयांनी कांदा-लसूण संशोधन 
संचालनालयाला सदिच्छा भेट दिली तसेच 
कांदा लागवड आणि साठवणूक तंत्रज्ञान 
विषयांवरती सविस्तर चर्चा केली. कांदा 
साठवणुकीचे आधुनिक तंत्रज्ञान शेतकरी 
बांधवांपर्यंत कसे पोहोचवता येईल, यासंबंधी 
मार्गदर्शन केले.

कांदा लसून संशोधन केंद्र राजगुरू नगर 
संशोधन केंद्राचे संचालक डॉक्टर विजय 
महाजन यांनी संचालनालयामध्ये सुरू 
असलेल्या विविध संशोधनावर तसेच विकसित 
केलेल्या कांद्याच्या विविध जातींबद्दल आणि 
आधुनिक कांदा साठवणूक तंत्रज्त्रानाबद्दल 
सविस्तर माहिती कृषीमंत्री यांना दिली. कांदा 
लसून संशोधन केंद्र राजगुरू नगर संशोधन 
केंद्रमार्फत शेतकरी गट तसेच फार्मर प्रोड्युसर 
कंपनी (FPC) यांच्या माध्यमातून कांद्याच्या 
विविध जातींची विक्री- प्रक्रिया पद्धती बद्दल 
विस्तृत चर्चा झाली. मा कृषी मंत्री महोदयांनी 
कांदा आणि लसूण संशोधन केंद्र तसेच कला 
बायोटेक प्रायव्हेट लिमिटेड यांच्या संयुक्त 
विद्यमाने विकसित करण्यात आलेले आधुनिक 
कांदा साठवणूक तंत्रज्त्रानाच्या २००० टन 
क्षमतेच्या साठवणूक युनिटला देखील भेट 
देऊन या आधुनिक तंत्रज्त्रानाची कार्यप्रणाली 
समजून घेतली. कांदा आणि लसूण संशोधन 
केंद्राची आढावा बैठकीला खेड तालुक्याचे 

माजी आमदार श्री दिलीप अण्णा मोहिते 
तसेच महाराष्ट्र राज्य द्राक्ष बागायतदार संघाचे 
अध्यक्ष श्री कैलास भोसले, वनश्री राम 
सुरसे,सिद्धेश वारूळे,कला बायोटेक प्रायव्हेट 
लिमिटेडचे फुटाणे, कांदा लसून संशोधन केंद्र 
राजगुरू नगर: डॉ. विजय महाजन संचालक 
कांदा आणि लसूण संशोधन संचालनालय 
पुणे,डॉ. राजीव काळे, डॉ.भूषण बिबवे, डॉ. 
योगेश खाडे, डॉ.अश्विनी बेनके शास्त्रज्ञ,डॉ. 
जयलक्ष्मी के.आदी मान्यवर उपस्थित होते.

राष्ट्रीय कांदा-लसूण संशोधन कें द्रास 
कृषिमंत्री यांनी दिली सदिच्छा भेट

‘फेसबुक लाईव्ह’द्वारे ब्लॅकमेल करणाऱ्या 
'जितेंद्र भावे' विरुद्ध खंडणीचा गुन्हा दाखल







संजय जगताप यांनी 
रांगोळीतनू साकारले 
भारतरत्न डॉ. आंबेडकर

नाशिक । कर्मवीर भाऊसाहेब हिरे विद्यालय 
गंगापूर रोड नाशिक येथील कलाशिक्षक संजय 
जगताप यांनी महामानव भारतरत्न डॉक्टर 
बाबासाहेब आंबेडकर यांच्या १३४व्या जयंती 
महोत्सवाच्या पार्श्वभूमीवर ५ फूट बाय ६ फुट 

अशा सप्तरंगी रांगोळीच्या चित्रातून डॉ.बाबासाहेब 
आंबेडकर यांना साकारले. सुमारे चार ते पाच 
तासाच्या अथक परिश्रमातून बाबासाहेबांवर 
असलेली निष्ठा आणि नितीन श्रद्धेपोटी कलाशिक्षक 
श्री संजय जगताप यांनी भव्य अशी रांगोळी 
साकारललेी आहे आणि या रागंोळीच्या माध्यमातनू 
त्यांनी डॉक्टर बाबासाहेब आंबेडकर यांना 
मानवंदना दिलेली आहे. विद्यार्थ्यांना देशासाठी 
केलेल्या महापुरुषांच्या अनोख्या कार्याची 
माहिती होणे आणि त्यांना देखील या चित्रातून 
कलेची आवड निर्माण व्हावी या उदात्त हेतूने हे 
रांगोळी चित्र साकारले असल्याचे कलाशिक्षक 
जगताप म्हणाले. त्यांच्या या कलाविष्काराबद्दल 
विद्यालयाचे मुख्याध्यापक संजय पवार, शाळा 
व्यवस्थापन समितीच्या उपाध्यक्षा सुजाता शिंदे, 
पर्यवेक्षक धनंजय देवरे तसेच सर्व शिक्षक 
शिक्षकेतर कर्मचारी यांनी  कौतुक  केले.

पीडब्ल्यूडी...सशुिक्षित 
बेरोजगार अभियंत्यांवर 
निधी कपातीची कुऱ्हाड

नाशिक । एसटी कर्मचाऱ्यांना  
पगारापोटी अर्धी रक्कम देण्यावरून शिवसेना 
एकनाथ शिंदे पक्षाचे प्रताप सरनाईक आणि 
अर्थमंत्री अजित पवारयांच्यात चांगलीच खडाजंगी 
सुरू आहे. परिवहन मंत्री सरनाईक या संदर्भात 
जाहीर बोलले. त्यामुळे त्याची चर्चा झाली. मात्र 
अन्य बऱ्याचशा विभागांची यापेक्षाही वाईट कोंडी 
झाल्याचे चित्र आहे. वक्फ बिलाचा उल्लेख  
करत प्रणिती शिंदेंचा मोठा दावा, स्थानिक स्वराज्य 
संस्था आणि आमदार निधीसह विविध कामे 
सुशिक्षित बेरोजगार असलेले अभियंते करतात. 
गेल्या दोन वर्षात केलेल्या या कामांची दिले 
सादर करण्यात आली आहे. सार्वजनिक बांधकाम 
विभागाने याबाबतचा निधी शासनाकडे मागितला 
आहे. उपमुख्यमंत्री अजित पवार यांच्या अर्थ 
खात्याने या विभागाला मोठा  शॉक दिला आहे.

गोरेवाडी दहाचाळ येथील 
मंदिरात हनमुान जन्मोत्सव 

एकलहरे । गोरेवाडी दहा-चाळ येथे 
दरवर्षीप्रमाणे यावर्षीही हनुमान जन्मोत्सव 
मोठ्या उत्साहात, अनेक धार्मिक व सामाजिक 
कार्यक्रमांनी साजरा झाला असल्याची माहिती 
विनोद टाक यांनी दिली. गोरेवाडी दहा चाळ 
मधील  हनुमान मंदिर ४० वर्षांपूर्वीचे मंदिर 
असून, दरवर्षी हनुमान जन्मोत्सव मोठ्या 
उत्साहात साजरा केला जातो. यावर्षी तीन दिवस 
श्रीम‌दभागवत कथा झाली. हनुमान जन्मोत्सव 
सोहळा सकाळी ७ वाजता, रामरक्षा पठण  व 
महिला मंडळाचे सकाळी ८ ते भजन झाले. 
पालखी सोहळा दुपारी ४ वाजता, विनोद टाक 
यांच्या हस्ते करण्यात आला. पावन हनुमान 
महाआरती सायंकाळी ५ वाजता, भक्तिगीतांचा 
कार्यक्रम सायंकाळी ५ ते रात्री १० पर्यंत 
महाप्रसाद, सायंकाळी ५ ते रात्री १० पर्यंत असे 
संपूर्ण दिवसभर कार्यक्रम पार पडले. कार्यक्रम 
यशस्वीतेसाठी गायकवाड मळा परिसरातील 
नागरिक, मंडळ व युवा कार्यकर्ते उपस्थित  होते.

रविवार, दि.१३ एप्रिल २०२५ ६

Ø महत्त्वाचे

नाशिक । आगामी सिंहस्थ  
कुंभमेळ्यात भाविकांची अभूतपूर्व गर्दी 
होईल. तेव्हा आपत्कालीन परिस्थिती 
निर्माण होऊ नये यासाठी सूक्ष्म नियोजन 
करणे अनिवार्य आहे. अकस्मात आगी 
लागणे, गर्दी अनियंत्रित होणे, सायबर 
गुन्ह्यांमध्ये फटका बसणे हे टाळण्यासाठी 
आतापासूनच योग्य दक्षता घेऊन सतर्कता 
बाळगली पाहिजे. सर्व स्तरांवर पूर्वतयारी 
केली पाहिजे. सिंहस्थ कुंभमेळा निर्विघ्न 
पार पाडण्यासाठी सर्वांनी सतर्कता बाळगावी 
असे मार्गदर्शन ' इफसी २०२५' चर्चासत्रात 
मान्यवरांनी केले. 

२०२७ मध्ये नाशिक व त्र्यंबकेश्वर 
येथे सिंहस्थ कुंभमेळा भरणार आहे. त्या 
औचित्याने शुक्रवारी विनामूल्य चर्चासत्र 
आयोजित करण्यात आले. फायर अँड 
सिक्युरिटी असोसिएशनतर्फे 'इफसी २०२५' 
हा महत्वपूर्ण उपक्रम काल ११ एप्रिल रोजी 
दुपारी २ ते रात्री ८ या वेळेत कॉलेज रोडवरील 
गुरुदक्षिणा सभागृहात झाला. नाशिक चॅप्टर 
अध्यक्ष हर्षद भामरे यांनी प्रास्ताविकात 
कुंभमेळ्याचे महत्त्व सांगून उपक्रमाचा उद्देश 

स्पष्ट केला. कुंभमेळ्यात संघटनेतर्फे १०० 
स्वयंसेवक पुरविण्यात येतील असे त्यांनी 
नमूद केले. त्यासंदर्भात विविध कार्यशाळा 
व प्रशिक्षण शिबीरे सुरु असल्याचेही त्यांनी 
सांगितले. सेक्रेटरी आनंद दीक्षित यांनी 
सर्व सहभागी मान्यवरांचे व उपस्थितांचे 
स्वागत केले. 

यावेळी प्रमुख पाहुणे म्हणून पोलिस 
उपायुक्त चंद्रकांत खांडवी, महापालिकेचे 
अग्निशमन विभाग प्रमुख संजय बैरागी, 

एमआयडीसीचे विभागीय अग्निसुरक्षा 
अधिकारी अतुल मंगलकर हे मान्यव 
व्यासपीठावर उपस्थित होते. 'कुंभमेळ्यातील 
गर्दी नियंत्रण व्यवस्थापन' याविषयी राजेश 
शिर्के यांनी मार्गदर्शन केले. विविध प्रसंगी 
घडलेल्या कथित गोंधळांचा संदर्भ देत त्यांनी 
सूक्ष्म नियोजन कसे करावे हे वक्त्यांनी 
नमूद केले. अफवांवर विश्वास ठेवू नये 
असा इशारा देण्यात आला. राहूल बजाज 
'सायबर गुन्हे, धोके व हानी' यातील 
दाहकता स्पष्ट केली. तर निवृत्त मेजर 
प्रकाश कापडे 'एआय आधारित सीसीटीव्ही  
यंत्रणा' याविषयी माहिती दिली. 'कंुभमेळ्यात 

महिला सुरक्षितता' या विषयावरील 
चर्चासत्रात डॉ. अश्विनी पेखळे, प्रा.शुभदा 
चाफेकर, आरजे सतरंगी ऋचा सहभागी 
झाल्या. त्यांनी विविध मुद्द्यांवर लक्ष 
वेधले. या विनामूल्य उपक्रमात शासकीय 
अधिकारी व कर्मचारी, वास्तुविशारद, 
इंटिरिअर डिझाइनर, तज्ज्ञ अभियंते, 
उद्योजक, औद्योगिक क्षेत्रातील तंत्रज्ञ, 
सल्लागार, कंत्राटदार तसेच ज्यांना या 
विषयात रुची आहे अशा नाशिककरांनी 
सहभाग नोंदवला. कार्यक्रमाचे सूत्रसंचालन 
समिक्षा येवले व शिल्पा फाहे यांनी केले.  
आनंद दीक्षित यांनी आभार मानले.

नाशिक । घरात अठरा विसे दारिद्र्य.. 
आई-वडील शेतमजूर.. रहायला छोटीशी 
झोपडी.. अशा अत्यंत प्रतिकूल परिस्थितीत 
अंतापूर-ताहाराबाद येथील एका आदिवासी 
कुटुंबातील योगेश नामदेव सोनवणे या १७ 
वर्षीय विद्यार्थ्याने अत्यंत खडतर आणि 
आव्हानात्मक समजल्या जाणाऱ्या राष्ट्रीय 
माउंटन (बाइक) सायकलिंग चॅम्पियनशिपमध्ये 
ब्रांझ आणि सिल्वर अशी दोन्ही पदके मिळवून 
मविप्रच्या शिरपेचात मानाचा तुरा रोवला आहे. 

विशेष म्हणजे या स्पर्धेतील कामगिरीमुळे 
त्याची चीनमध्ये होणाऱ्या आंतरराष्ट्रीय 
स्पर्धेसाठी निवड झाली असून, तो आता भारताचे 
प्रतिनिधित्व करणार आहे. आंतरराष्ट्रीय माउंटन 
बाइक सायकलिंग चॅम्पियनशिपमध्ये १८ 
वर्षांच्या आतील मुलांच्या गटात निवड होणारा 
योगेश सोनवणे हा पहिला महाराष्ट्रीयन खेळाडू 
ठरला आहे. सायकल फेडरेशन ऑफ इंडिया 
आणि हरियाना सायकलिंग स्टेट असोसिएशन 
यांच्या वतीने मोरनी हिल्स (हरियाणा) येथे 
दि. २८ ते ३१ मार्च २०२५ दरम्यान २१ व्या 
सिनियर, ज्युनियर आणि सब ज्युनियर राष्ट्रीय 
माउंटन (बाइक) सायकलिंग चॅम्पियनशिप 
स्पर्धेचे आयोजन करण्यात आले होते. १८ 
वर्षांच्या आतील वयोगटामध्ये योगेश सोनवणे 

या विद्यार्थ्याने अप्रतिम कामगिरी करीत क्रॉस 
कंट्रीमध्ये ब्रांझ आणि टीम रिलेमध्ये सिल्वर 
या दोन्ही पदकांवर आपले नाव कोरले. या 
स्पर्धेतील यशस्वी कामगिरीमुळे एशियन 
सायकलिंग फेडरेशनच्या वतीने दि. २३ ते २७ 
एप्रिल दरम्यान चीनमध्ये होणाऱ्या आंतरराष्ट्रीय 
आशियाई माउंटन (बाइक) सायकलिंग 

स्पर्धेसाठी योगेशची निवड झाली आहे. 
सोमवारी (दि.१४) तो चीनला रवाना होणार 
आहे. योगेशला मोठा भाऊ भरत सोनवणे, 
क्रीडाशिक्षक प्रशांत कुमावत, क्रीडाशिक्षक 
गणपत आहेर यांचे मार्गदर्शन लाभले असून, 
नितीन नागरे, तुकाराम नवले आदींकडून 
वेळोवेळी आर्थिक मदत झाली आहे.

‘मविप्र’चा योगेश सोनवणे ठरला पहिला महाराष्ट्रीयन खेळाडू
चीनमध्ये होणाऱ्या आंतरराष्ट् रीय माउंटन सायकलिंग स्पर्धेसाठी निवड

ताहाराबाद महाविद्यालयातील विद्यार्थी योगेश सोनवणे याने अत्यंत कठीण 
समजल्या जाणाऱ्या नॅशनल माउंटन बाइक सायकलिंग चॅम्पियनशिपमध्ये 

मिळविलेले यश कौतुकास्पद आहे. प्रतिकूल परिस्थितीवर मात करून योगेशने मिळविलेले 
यश मविप्र संस्थेच्या विद्यार्थ्यांसाठी प्रेरणादायी आहे. आजवर मविप्र संस्थेतून अशा 
अनेक खेळाडूंनी ऑलिम्पिकपर्यंत मजल मारलेली आहे. योगेशदेखील चीनमधील एशियन 
गेम्समध्ये गोल्डमेडल मिळवेल, असा मला विश्वास आहे.

- ॲड. नितीन ठाकरे, सरचिटणीस, मविप्र  समाज, नाशिक.

मविप्रच्या ताहाराबाद कॉलेजचा विद्यार्थी
योगेश सोनवणे हा मराठा विद्या प्रसारक समाज नाशिक संचलित ताहाराबाद येथील 

न्यू इंग्लिश स्कूल व कनिष्ठ महाविद्यालयात इयत्ता १२ वी कला शाखेत शिक्षण घेत आहे. 
नाशिक जिल्हा विनायक कार्य समिती, सटाणा संचलित अंतापूर येथील जनता विद्यालयात 
इयत्ता दहावीला असताना योगेशने प्रथमता राज्यस्तरीय स्पर्धेत प्रावीण्य मिळविलेले आहे.

धाकट्या भावासाठी सोडला गेम
योगेशचा थोरला भाऊ भरत सोनवणे यानेदेखील याच खेळामध्ये तीन वेळा राष्ट्रीय 

चॅम्पियनशिपमध्ये यश मिळविलेले आहे. परंतु घरच्या परिस्थितीमुळे भरतने स्वतःचा खेळ 
थांबवून योगेशसाठी कंबर कसली आहे. भरतने एका सायकल दुकानात अनेक महिने काम 
करून जमविलेले पैसे, लोकवर्गणी आणि कर्ज काढून योगेशसाठी २ लाखांची सायकल 
घेतली आहे. योगेशला सरावासाठी भरतने आपल्या अनुभवाच्या जोरावर गावातील 
डोंगर-दऱ्यांमध्ये आंतरराष्ट्रीय स्पर्धांच्या अनुषंगाने ट्रॅकदेखील तयार केला आहे.

‘त्यांच्या ’ चाकांएवढी योगेशच्या सायकलची किंमत..!
हरियाणातील राष्ट्रीय स्पर्धेत गोल्डमेडल मिळविणाऱ्या स्पर्धकाची सायकल १५ 

लाखांची, सिल्व्हर मेडल मिळविणाऱ्या स्पर्धकाची ८ लाखांची तर ब्रान्झ मेडल 
मिळविणाऱ्या योगेश सोनवणेची सायकल २ लाखांची होती. त्या स्पर्धकांच्या सायकलच्या 
व्हिल्सची किंमतदेखील योगेशच्या सायकलपेक्षा जास्त होती. राष्ट्रीय आणि आंतरराष्ट्रीय 
स्पर्धांसाठी डोंगरांवरून राइड करताना सुरक्षेच्या दृष्टीने डबल पूल सस्पेन्शन असलेल्या अशा 
महागड्या सायकलींची आवश्यकता असते. मात्र परिस्थितीअभावी योगेशला नाइलाजाने 
जुन्याच सायकलवर आंतरराष्ट्रीय स्पर्धा पूर्ण करावी लागणार आहे.

आगामी कंुभमेळा निर व्िघ्न पार पाडण्यासाठी सतर्क ता बाळगावी

'इफसी २०२५' चर्चासत्रात मार्गदर्शन 

SINNAR TALUKA VIBHAGIY SAHAKARI DUDH UTPADAK 
VA PRAKRIYA SANGH MARYADIT, SINNAR 

REF. NO – SINNAR MILK UNION/CONSTRUCTION OF POWDER PLANT /15/2025-2026 

On behalf of the Sinnar Taluka Vibhagiy Sahakari Dudh Utpadak Va Prakriya Sangh Maryadit ,Sinnar, the 
undersigned invites Off line Open Tender (In 2 Envelope systems) for the following works.

Sr.
No.

Scope of work– Civil Construction Total 
Nos.

Estimated
Tender Value 
(Rs. in Crore)

EMD (Rs.)
Rs. in 
Lakhs

Tender from 
Fee (Rs.) Not 

Refundable

1 Construction of Powder Plant At Gat No-61/P 
At Mauje Harsule Tal – Sinnar Dist – Nashik 
for Sinnar Taluka Vibhagiya Sahakari Dudh 
Utpadak Va Prakriya Sangh Maryadit, Sinnar 
Tal – Sinnar, Dist- Nashik 

1 Job
(Turn 
Key 

Basis)

11.00 11.00. 25,000.00

1. 	Complete bidding process will be offline in two envelope system. All the Notifications & detailed terms 
and conditions regarding this tender notice hereafter will be available at union address @ At- Harsule 
Tal-Sinnar Dist –Nashik from 13/04/2025 , 10.00 am to 24/04/2025 ,15.00 pm. 

2. 	Tender Bids will be opened offline on 27/04/2025 at 14.00 Hrs in At Mauje Harsule Tal – Sinnar Dist – Nashik 
for Sinnar Taluka Vibhagiya Sahakari Dudh Utpadak Va Prakriya Sangh Maryadit, Sinnar Tal – Sinnar, 
Dist- Nashik 

3. 	At the time of opening of technical bid tenderers should submit originals of scanned documents submitted, 
for verification. 

4. 	Tenderers should submitted scanned copies of documents in Technical Envalope as mentioned in terms 
and conditions. 

5. 	Tenderers should fill the rates as he desire in Commercial Envalope. 
6. 	Time and Date of opening the financial bids will be informed to the QUALIFIED BIDDER. 
7. 	The Chairman and Director of milk union reserves the right to accept or reject any or all tenders without 

assigning any reason. 
Dairy Manager

Sinnar Taluka Vibhagiya Sahakari Dudh Utpadak Va Prakriya Sangh Maryadit, Sinnar 

OFF LINE OPEN TENDER NOTICE 

SINNAR TALUKA VIBHAGIY SAHAKARI DUDH UTPADAK 
VA PRAKRIYA SANGH MARYADIT, SINNAR 

REF. NO – SINNAR MILK UNION/SUPPY OF MACHINARY FOR 10 TON POWDER PLANT /  15  /2025-2026  

On behalf of the Sinnar Taluka Vibhagiy Sahakari Dudh Utpadak Va Prakriya Sangh Maryadit ,Sinnar, the 
undersigned invites Off line Open Tender (In 2 Envelope systems) for the following works.

Sr.
No.

Scope of work– Civil Construction Total 
Nos.

Estimated
Tender Value 
(Rs. in Crore)

EMD (Rs.)
Rs. in 
Lakhs

Tender from 
Fee (Rs.) Not 

Refundable

1 DESIGN, SUPPLY, ERECTION , INSTALLATION, 
TESTING AND COMMISSIONING OF 10 TPD 
SPRAY DRYER PLANT

1 Job
(Turn 
Key 

Basis)

6.00 6.00. 25,000.00

1.	 Complete bidding process will be offline in two envelope system. All the Notifications & detailed terms 
and conditions regarding this tender notice hereafter will be available at union address @ At- Harsule 
Tal-Sinnar Dist –Nashik from 13/04/2025 , 10.00 am to 24/04/2025 ,15.00 pm. 

2.	 Tender Bids will be opened offline on 27/04/2025 at 14.00 Hrs in At Mauje Harsule Tal – Sinnar Dist – Nashik 
for Sinnar Taluka Vibhagiya Sahakari Dudh Utpadak Va Prakriya Sangh Maryadit, Sinnar Tal – Sinnar, 
Dist- Nashik  

3.	 At the time of opening of technical bid tenderers should submit originals of scanned documents submitted, 
for verification.  

4.	 Tenderers should submitted scanned copies of documents in Technical Envalope as mentioned in terms 
and conditions.  

5.	 Tenderers should fill the rates as he desire in Commercial Envalope.  
6.	 Time and Date of opening the financial bids will be informed to the QUALIFIED BIDDER.   
7.	 The Chairman and Director of milk union reserves the right to accept or reject any or all tenders without 

assigning any reason. 
Dairy Manager

 Sinnar Taluka Vibhagiya Sahakari Dudh Utpadak Va Prakriya Sangh Maryadit ,Sinnar 

OFF LINE OPEN TENDER NOTICE

चांदवड । डॉ. बाबासाहेब 
आंबेडकर चौक येथे क्रांतिसूर्य 
महात्मा ज्योतिबा फुले यांची 198 
जयंती डॉ.बाबासाहेब आंबेडकर 
जयंती उत्सव समितीच्यावतीने  
साजरी करण्यात आली. यावेळी 
प्रा. निकम यांच्या हस्ते महात्मा 

ज्योतिबा फुले याच्या पुतळ्यास 
पुष्पहार अर्पण करून अभिवादन 
करण्यात आले.चांदवड पोलीस 
स्टेशनचे पोलीस निरीक्षक कैलास 
वाघ यांच्या हस्ते. डॉ बाबासाहेब 
आंबेडकर यांच्या पुतळ्यास पुष्पहार 
आर्पण करून अभिवादन करण्यात 

आले. या वेळी प्रा. निकम व वाघ 
यांनी ज्योतिबा फुले यांनी केलेल्या 
कार्यावर प्रकाश टाकला. 

यावेळी परिसरातील 
नागरिकांनी उत्साहपूर्ण सहभाग 
नोंदविला. यात महिला वर्गही 
सहभागी झाला होता.

चांदवडला महात्मा फुले यांची जयंती साजरी 






